
BAB V 

KACINDEKAN JEUNG SARAN 

 

5.1 Kacindekan 

 Sabada dipedar jeung dianalisis, hasil panalungtikan ngeunaan bahan ajar 

nyarita nu aya dina Buku Téks Pamekar Diajar Basa Sunda tingkat SD-SMA, bisa 

dicindekkeun saperti ieu di handap. 

a. Bahan ajar nyarita dina buku téks Pamekar Diajar Basa Sunda aya di unggal 

tingkatan, pidangan bahan ajar nyarita pikeun SD teu sarua jeung pidangan 

bahan ajar nyarita pikeun SMP jeung SMA boh lobana, boh poko bahasanana. 

Kapaluruh bahan ajar nyarita pikeun SD kelas I nyaéta 22 bahan ajar nyarita, di 

kelas II nyaéta 16 bahan ajar nyarita, di kelas III nyaéta 11 bahan ajar nyarita, 

di kelas IV nyaéta 7 bahan ajar, di kelas V nyaéta 6 bahan ajar nyarita, sarta di 

kelas VI nyaéta 11 bahan ajar nyarita. Kapaluruh bahan ajar nyarita pikeun 

SMP kelas VII nyaéta 5 bahan ajar nyarita, di kelas VIII nyaéta 2 bahan ajar 

nyarita, di kelas IX nyaéta 3 bahan ajar nyarita. Kapaluruh bahan ajar nyarita 

pikeun SMA kelas X nyaéta 4 bahan ajar nyarita, di kelas XI nyaéta 1 bahan 

ajar nyarita, di kelas XII nyaéta 3 bahan ajar nyarita. 

b. Bahan ajar nyarita pikeun SD kabagi jadi sababaraha kagiatan nyarita nyaéta 

ngalisankeun, ngedalkeun, nyaritakeun, ngucapkeun, ngagalantangkeun, 

molahkeun, metakeun, nembangkeun, ngadéklamasikeun, ngahariringkeun, 

nepikeun, ngadongéngkeun, nyawalakeun, nyebutkeun, jeung  ngalarapkeun. 

Bahan ajar nyarita pikeun SMP kabagi jadi sababaraha kagiatan nyarita 

diantarana metakeun, paguneman, nembangkeun, ngadéklamasikeun,  

nganadomkeun, medar, molahkeun, jeung metakeun. Bahan ajar nyarita pikeun 

SMA kabagi jadi sababaraha kagiatan nyarita diantarana nepikeun, metakeun, 

ngadongéng, nembangkeun, mintonkeun, ngahariringkeun, jeung molahkeun. 

c. Struktur bahan ajar nyarita pikeun SD teu sarua jeung pidangan bahan ajar 

nyarita pikeun SMP jeung SMA. Pidangan struktur bahan ajar pikeun SD 

ilaharna dimimitian ku kagiatan ngaregepkeun, anapon pidangan bahan ajar 

pikeun SMP jeung SMA ilaharna dimimitian ku kagiatan maca jeung nengetan. 

d. Konsép bahan ajar nyarita pikeun SD teu sarua jeung pidangan konsép bahan 

ajar pikeun SMP jeung SMA. Konsép bahan ajar nyarita dina buku téks 

Pamekar Diajar Basa Sunda pikeun SD dimimitian ku kagiatan ngaregepkeun 

atawa kagiatan maca, atuh pangajaran nyaritana leuwih loba dikedalkeun dina 

wangun lisan dumasar fakta. Konsép bahan ajar nyarita dina buku téks 

Pamekar Diajar Basa Sunda pikeun SMP leuwih gumulung nyaéta ngawengku 

matéri pangajaran dijelaskeun diawal sarta aspék kagiatan nyaritana ogé leuwih 

lega. Materi poko raket patalina kaweruh sastra, saeutik kaweruh basa. Konsép 

bahan ajar nyarita dina buku téks Pamekar Diajar Basa Sunda pikeun SMA 

leuwih museur kana konsép matéri, lobana konsép sastra, saeutik kapaluruh 

konsép basa. 

e. Prosédur bahan ajar nyarita pikeun SD nepi ka SMA katémbong prosédur nu 

béda. Prosédur bahan ajar nyarita pikeun SD rata- rata dimimitian ku kagiatan 

ngaregepkeun, prosédur bahan ajar nyarita di SMP dimimitian ku kagiatan 

maca jeung ngaregepkeun, anapon prosédur bahan ajar nyarita pikeun SMA 

dimimitian ku kagiatan maca jeung nengetan. 

 

5.2 Saran 

 Dumasar kana kacindekan di luhur, aya sawatara saran anu perlu 

ditepikeun patali jeung ieu panalungtikan. 

a. Dipiharep pidangan bahan ajar nyarita pikeun SD nepi ka SMA miboga 

pidangan bahan ajar nu saimbang, pidangan bahan ajar nyarita di SD 

panglobana di kelas I aya 22 pidangan bahan ajar nyarita, nu paling saeutik di 

kelas IV aya 7 pidangan bahan ajar nyarita. Atuh pikeun tingkat SMP jeung 

SMA ogé saeutikna kudu aya 7 pidangan bahan ajar nyarita. 

b. Dipiharep struktur pidangan bahan ajar nyarita pikeun SD nepi ka SMA 

strukturna sarua, nyaéta ngaliwatan opat aspék kaparigelan basa, kayaning 

ngaregepkeun, maca, nulis, jeung nyarita. 

c. Dipiharep konsép pidangan bahan ajar nyarita pikeun SD nepi ka SMA 

midangkeun konsép faktual, konsép sastra jeung basa anu saimbang. 

d. Dipiharep prosédur bahan ajar nyarita miboga prosédur nu tangtu, naha leuwih 

diheulakeun kagiatan ngaregepkeun atawa kagiatan séjénna saperti maca, nulis, 

jeung nyarita. 

 

 


